
NEWS AND ARTICLES

USAHA FAKULTI BANTU PELAJAR MELALUI BENGKEL
PERSEDIAAN UJIAN

Penulis: Hazfina Mohamed Idris dan Muhammad Zulkhairi Zakariah

Pada 28 Jun 2025 yang lalu, Fakulti Sains Komputer dan Matematik (FSKM), UiTM
Cawangan Sarawak, Kampus Mukah telah menganjurkan satu program ilmiah di
bawah kelolaan para pensyarah kursus Business Mathematics (MAT112). Bengkel ini
merupakan program berkala yang dianjurkan oleh FSKM pada setiap semester.
Bengkel Persediaan Ujian Business Mathematics ini bertujuan khusus untuk
mempersiapkan mental dan fizikal para pelajar dalam menghadapi ujian bagi kod
kursus MATII2. Seramai 38 orang peserta telah menyertai bengkel ini dan mereka
terdiri daripada pelajar yang mendaftar kursus MAT112 pada Semester Mac 2025.

Empat orang penceramah telah dijemput untuk menjayakan program ini. Para
penceramah tersebut merupakan pensyarah bidang yang berpengalaman dan
mempunyadi kepakaran dalam subjek Matematik. Bengkel yang berlangsung selama
sehari ini dimulakan dengan sesi motivasi ringkas kepada para peserta, sebelum
diteruskan dengan pengisian utama bengkel. Sesi pada waktu pagi merangkumi
aktiviti latih tubi serta perbincangan berfokus yang melibatkan topik-topik utama
kursus. Sepanjang sesi tersebut, para penceramah memberikan penjelasan dan
bimbingan secara individu kepada peserta yang menghadapi kesulitan. Peserta
kemudiannya diberikan tempoh rehat selama satu jom tiga puluh minit untuk makan
dan menunaikan solat Zohor.

Sesi bengkel disambung pada sebelah petang
dengan tumpuan khusus kepada perbincangan
soalan-soalan ujian semester lepas. Peserta
diminta menjawab soalan-soalan  tersebut
terlebih dahulu sebelum penceramah
menghuraikan setiap soalan secara terperinci.
Selain itu, para penceramah turut menekankan
kesilapan dan kecuaian lazim yang sering
dilakukan oleh pelajar semasa menjawab ujian.
Sepanjang sesi berlangsung, para peserta
memberikan  tumpuan  sepenuhnya  serta
menunjukkan penglibatan aktif melalui
pertanyaan dan maklum balas yang membina
kepada penceramah. Sebilangan besar peserta
memberikan maklum balas bahawa
penganjuran program ini merupakan inisiatif
yang amat bertepatan dan bermanfaat. Secara
keseluruhannya, mereka merasakan bahawa
program ini sangat membantu  dalam
persediaan menghadapi ujian MATI12, khususnya
melalui sesi perbincangan secara individu (one-
to-one) bersama penceramah.

Sesi bersama Cik Hazfina Mohamed Idris
dan Dr. Muhammad Shahimi Ariffin

